
Pën yä'ät nyïkajpxpy:
Centro Nacional de Prevención de Desastres

Traducción: COLMIX
Mixe de Tlahuitoltepec, Oaxaca

Jam mää ja kutunk miti' ja tëjkkojïn nyïtanaapy

Yïktëëjïnpet:  

Pïnë mtëjkkojwänp, 
mjaakpukojïwyanpy uk 

mkojtïkätswanpy ja mtëjk:

Yää Nëwiiny, ku tïkëëk ja tëjk yyïkkëjy, majtsk 
ka' ka'pxy tpatuntë ja tëjkkojïn jë nyï'ana'mïn

Të ja ujx ja tyuntïkëë'yïn yyïkta'ïjxpëjkpety, 
jïts të wyïnkaxi'iky ku nyaywitsyïyï ja jëën ja 
tëjk ja wyanjäjtïn mëët ja tëjkkojïn ja 
nyï'ana'mïn kapatuu'nïn

Ku ja tëjkkojïn jë nyï'ana'mïn ka'pxy yyïk-
patuny, ka' yyïkkumay ku ja tëjk mëjk kyatanït. 

¡Ka' mnay'ayoo'ntunïyït!

• Amïtow ja pojtspë uk ja' miti' ja tëjkkojïn të tnï'ïjxpëkï ja käjpxwejïn

• Wï'ejx yë mtëjk pïnë jate'n të yyïkkëjy sämï ja tëjkkojïn ja kyutujk t'ane'emy

• Mjotmay'ätp ja mtëjk jïts ja mtunpë ka'pxy tpatu'nt sämï ja nëky tnï'ane'emy mää 
të yyïknïki'jpxy të yyïknïmay ja mtëjk, jïts jeky jïts jënts tyanït

• Pïnë ka' ja mkäjp kutunk tmëëtï ja tëjkkojïn jë nyï'ana'mïn, yïktëw yïk'amïtow ja' 
miti' ja tëjkkojïn nyïtanaapy jïts ja mtëjk jënts xkojt

• Amïtow ja ejxpajt miti' të tyïk'ëyïtë ja' miti' ja tëjkkojïn të tnï'ïjxpëkïtë

Kutsë'ëkï ku ja tëjk yyïkjumkëjy yyïktekëjy, ku 
yyïknïtäjï mää nääjx kyajëntsï, mää 
nyë'akompety, mää mëjk ja poj pyetyïyï, pats 
muum kyu'kxy, pats muum jyity

JËNTS TSËNATYÄÄJK...

www.gob.mx/cenapred

Ne'eykuwets

Tëjknïkë'

Xeny miti' 
pëtsykujk'et 
wyejtsy'ijtpy

Po'kx miti' 
tyejy'ijtpy ja pëtsy 

mää nyaypäätyïyïtë

Tëjk'ääw jë 
kyuwets, 

pyo'kx jïts 
jë tsyum

gob.mx/cenapred



¡Jaakpa'ejx!

Nïjäwï sää y'ejxï tyiiyï ja mjëën ja mtëjk

Myïk'amïtoop myïkpëjktsoop jïts xpa'ejxt 
jïts xkutyu'nt ja tëjkkojïn jë nyï'ana'mïn miti' 
jam mkäjpkëjxp tsopätp, jajpts ja' xpäätt 
nëkyjëtpy mää ja kutunk ja tyunk ja pyëjkk 
tnïmatyä'äky

Mmääy'ajtpy mpïktä'äky'ajtpy ja mjëën ja mtëjk, pats y'ëyï ku jënts xkojt jïts tmïtanït ku 
ja et ja näxwii'nyït pyïti'iky: ku y'ujxï, ku mëjk pyëjy, ku tyëtstï, ku ja mëj nëëkom pyïti'iky

Pyatpy ku nayka'nïm mtëjkkojtsëëny x'amïto'ot pën ja tëjkkojïn të tnï'ïjxpëkï ja putëjkïn ja 
naypukäjpxï uk x'ejxt jë jää'y jïts t'ejxt tko'ot ku ka'pxy ja tunk yyë'ëyy, jïts ka' ja mtëjk 
wyanjätt  ku ja et ja näxwii'nyït pyïtë'ëkt

Ku xkutyu'nt ja tëjkkojïn jë nyï'ana'mïn yïte'n mputëyïkït: jënts ja mtëjk tyä'nt, ëy tsuj 
xyïktu'nt; nayïte'n ttapätkixy ja jotmay pënjaty ja tëjkkojïn tyatëjkïp

Ku ja mtsënatyääjk xkojwä'änt m'amïto'op ja jää'y pën ja tëjkkojïn të tnï'ïjxpëkï jïts 
tnïma'aty, t'a'ejxït jïts tnïkäjpxt wïne'n ja pïktä'äky tsyëkyïyï, wïne'njaty jïts wïnääk ja tëjk 
y'akojtukt. Amïto'op ja nëky mää tnïkiitsy ja tëjkjoojt ja kyejpx miti' wyïnaty yïk'akojnäjxp. 
Amääy yä'ät nëky xkoojnjë'ëkt


